                            «Ақбота» балабақшасы



                                   Ертегі

                                                          Орындаған: Борашева Г
                                                                                Дощимова Ж
                                        «Бауырсақ»
Мақсаты: Балаларды ұқыптылыққа,мұқият болуға үйрету. Ертегі кейіпкерлерінің мінез-құлқын сезіне білуге тәрбиелеу.
Бір кемпір мен шал болыпты. Бірде шал жалынып:

· Кемпір –ау, маған бауырсақ пісіріп берсеңші,-дейді.

· Неден пісірейін? Ұн жоқ қой.

· Әй,кемпірім-ай! Қойманың түбін қырнап көрсеңші, бауырсақтың ұн табылып қалар.

Кемпірім солай істейді, қойма түбін қырып-қырып екі уыс ұн табады да, қаймаққа шылап, қамыр илеп, бауырсақты майға пісіріп, терезе алдына суытқалы қояды.

     Жата –жата жалыққан бауырсақ терезе алдынан үйдің іргесінедомалап түседі, іргеден көгал үстіне домалайды, көгалдан жылжып жолға жетеді.

Одан әрі жолмен зымырай жөнеледі.Бауырсақ жолда зымырап бара жатса, қарсы алдынан  қоян шыға келеді:

· Бауырсақ! Бауырсақ! Мен сені жеп қоямын!

· Жоқ, сен  мені жеме, қазір саған қандай өлең айтып берер екем, онан 

да  тыңда.

Қоян құлағын түреді, ал бауырсақ әнге басады:

Әжей қойма қырнаған,

Екі уыс ұн жинаған.

Балқаймаққа шылаған,

Пісіріп маймен сылаған.

Суытып та, сынаған,

Бауырсақпын зулаған!

Атайдан да құтылдым.

Қоян, сенен құтылу,

Қиын емес бұл маған!

Бауырсақ алға қарай домалай жөнеледі, қоян аңырап қала береді. Бауырсақ орман ішіндегі соқпақпен зымырап бара жатса, қарсы алдынан қасқыр шыға келеді:

· Бауырсақ! Бауырсақ! Мен сені жеп қоямын!

· Жоқ, сен  мені жеме, мен саған өлең айтып берейін.

Бауырсақ  әндете жөнелді.

Әжей қойма қырнаған,

Екі уыс ұн жинаған.

Балқаймаққа шылаған,

Пісіріп маймен сылаған.

Суытып та, сынаған,

Бауырсақпын зулаған!

Атайдан да құтылдым.

Қояннан да сытылдым,

Қасқыр сенен құтылу

Қиын емес бұл маған!

деп, Бауырсақ домалай жөнелді. Қарсы алдынан қорбаңдап аю шыға келді.

Ол:

· Әй, Бауырсақ! Бауырсақ! Мен сені жеп қоямын!-дейді.

· Жоқ, сен  мені жеме, мен саған өлең айтып берейін,-деп жауап береді.

Бауырсақ :

Әжей қойма қырнаған,

Екі уыс ұн жинаған.

Балқаймаққа шылаған,

Пісіріп маймен сылаған.

Суытып та, сынаған,

Бауырсақпын зулаған!

Атайдан да құтылдым.

Әжейден де құтылдым.

                                                Қояннан да сытылдым,

Қасқыр сенен құтылдым

Маймақ сенен құтылу,

Аюдан сенен құтылу.

Қиын емес бұл маған!

Бауырсақ домалай жөнелді, аю оның ізіне үңіліп қала береді. Бауырсақ зымырап бара жатса, қарсы алдынан түлкі шыға келеді:

· Амансың ба, Бауырсақ! Көргендерге ұнайды, жүзің қызыл шырайды!

Бауырсақ мақтағанға мәз болып, өлеңін айта бастайды. Түлкі болса құмарта тыңдаған боп, қыбырын білдірмей, бауырымен сырғып, оған жақындай береді.

Әжей қойма қырнаған,

Екі уыс ұн жинаған.

Балқаймаққа шылаған,

Пісіріп маймен сылаған.

Суытып та, сынаған,

Бауырсақпын зулаған!

Атайдан да құтылдым.

Әжейден де құтылдым.

Қояннан да сытылдым,

Қасқыр сенен құтылдым 

Аюдан да сытылдым

Түлкі сенен құтылу

Қиын емес бұл маған!

-әдемі өлең екен!-дейді түлкі.-Айналайын-ай, қартайған шағым ғой құлағымның мүкісі бар. Қане, менің жеке тұмсығыма шық та, өлеңді тағы 

бір шырқап жіберші.

Бауырсақ өлеңін мақтағанға мәз болып, түлкінің тұмсығына қарғып шығады да:

· Әжей қойма қырнаған....- деп өлеңдете  бастайды. Ал түлкі 

бауырсақты    «ап» деп бір-ақ асап алыпты.

